
xv.

L'an mil six cens trante cinq et le unziesme jour du
mois de janvier apres midy regnant louys &a pardevant
moy no(tai)re royal soubz(sig)ne dans ma boutique en villemur &a
estably en personne le sieur jean belon bourgeois
dudict villemur fermier de la thuilerie que sa magesté
a sittuée au faux bourg sainct jean de la presant ville
lequel de gré en lad(ite) qualitté a bailhé & bailhe a
soubz ferme et arrentement a jean aguerré maistre thuilier
du village de cambie et pierre pumez thuilier du village
d( )anglet pres bayonne illec presans et acceptant soubz
la clauze solidaire de l'ung pour l'autre avec renon(ci)a(ti)on
au benefice de division et discu(ssi)on sçavoir est ladicte
thuilerie ensemble le lieu ou souloict estre le sol pour faire
le thuile avec faculté de prendre la terre necessaire pour
icelluy du lieu ou endroict que les derniers thuiliers qui
estoient en lad(ite) thuilerie la prenaient proche et joignant
icelle dont et de l endroict quy est au( )devant les fours de
ladicte thuilerie ensemble du passage pour aller querir
l( )eau au ruisseau quy est illec pres ledict sieur belon
promect de les faire jouyr comme et tout ainsy que le
recepveur du domaine de sa magesté est obligé en sa
sa faveur pour le contract qu( )il luy a passé de lad(ite) ferme
durant et pendant le temps quy rete a courir d( )icelle
quy eschera a la feste sainct jean baptiste de l année mil
six cens trente sept moyennant le prix et somme
de quarante livres t(ournoi)z laquelle lesdictz aguerré et

poumez soubz ladicte clauze solidaire seront tenus payer
audict sieur belon sçavoir six livres dans ung mois
prochain . quatorze livres a la premiere cuitte qu( )ilz feront
a lad(ite) thuilerie et pour le plus tard a lad(ite) feste sainct jean
baptiste aussy prochaine et les vingt livres restans a
pareilhe feste sainct jean baptiste de l'année prochaine mil
six cens trente six comme aussy seront tenus
d( )uzer et se servir des choses susd(ites) en bons mesnagers
sans les detteriorer et en cas ils repareront ladicte thuilerie
ilz ne pourront rien prethendre pour se regard contre led(it)
sieur belon mais auront faculté de le demander aux
officiers de sad(ite) magesté pour y estre par eux pourveu
ainsy qu( )ilz verront estre a faire et a tenir ce
dessus lesdictes partyes ont respectivement obligés
tous leurs biens presans et advenir mesmes lesdictz
aguerré et poumez leurs personnes pour y estre
constrainctz par detten(ti)on et emprisonnement d( )icelles
qu'ont submis aux rigueurs de justice avec les renon(ciation)s
requizes et l'ont juré a dieu par serement en presance
de jean puilaurens marchant jean constans anthoine



philip sergent et pierre custos dud(it) villemur signes
led(it) sieur belon et moy no(tai)re requis lesd(its) aguerre et poumez
ont dict ne sçavoir
                                  J. Belon           Puilaurens, p(rese)nt

Philip, p(rese)nt             Constans, p(rese)nt

                                          Bascoul, not(aire)

(Mention marginale) 

Et advenu le septie(me)
jour du mois de
juilhet mil six cens
trente six au lieu
regnant et( )pardevant
quy dessus estably
en personne led(it) aguerre
faisant tant pour soy 
que pour le susd(it) p(o)umezes
absant lequel en
solu(ti)on et( )jusqu( )a
concurrance du payem(en)t
entier de la somme de
quarente livres du
prix de la ferme portee
par le presant contract
a faict vente au susd(it)
sieur belon stipulant
et acceptant du tuille
canal quy est en la
susd(ite) tuillerie que
led(it) s(ieu)r belon pourra
rettirer quand bon
luy semblera moyenant
et a( )raison de sept livres
dix solz pour chasque
millier dud(it) tuille et
ce moyenant icelluy
s(ieu)r belon sera payé
dud(it) prix de soubz
ferme et lesd(its) aguerre
et poumes aquittes
d icelluy et ainsy ce
dessus a este accorde
par lesd(ites) partyes
lesquelles pour l observa(ti)on
ont obliges tous leurs
biens & l( )ont jure en
presance de m(aîtr)e louys
berenguier & barthelemy
de( )jully escuyer signes
avec led(it) s(ieu)r belon
et moy no(tai)re requis
led(it) aquerrer a dict
ne scavoir

J. Belon      Berenguier

Jully, p(rese)nt


